
ᓄᓇᓕᐸᐅᔭᐃᑦ ᐃᖃᓗᐃᑦ 

ᐋᑦᑑᐸ 3, 2018 ᐅᓪᓗᒃᑯᑦ 12-ᒥ 

ᓄᓇᓕᐸᐅᔭᐃᑦ ᑲᑎᒪᔨᖏᑕ ᑲᑎᒪᕕᖏᓐᓂ 

 

ᐅᐸᑦᓯᒪᔪᑦ ᑲᑎᒪᔩᑦ 

ᒪᐃᔭ ᒫᑕᓕᓐ ᕆᐊᑦᕘᕐᓐ 

ᒪᐃᔭᐅᑉ ᑐᓪᓕᐊ ᕉᒪᐃᓐ ᓯᑏᕙᓐᓴᓐ 

ᑲᑎᒪᔨ ᑯᑑᓚ ᒪᑦᓵᔨ - ᐅᖄᓚᐅᑎᒃᑯᑦ ᑲᑎᒪᖃᑕᐅᔪᖅ 

ᑲᑎᒪᔨ ᓄᐊ ᐸᐸᑦᓯ 

ᑲᑎᒪᔨ ᑲᐃᐅᓪ ᓴᐳᕐᑦ 

 

ᐅᐸᑦᓯᒪᖕᖏᑦᑐᑦ ᑲᑎᒪᔩᑦ 

ᑲᑎᒪᔨ ᔪᐊᓇᓯ ᐊᑯᒪᓕᒃ 

ᑲᑎᒪᔨ ᔭᐃᓴᓐ ᕋᓵᓐ 

ᑲᑎᒪᔨ ᓴᐃᒪᓐ ᓇᑖᖅ 

 

ᐅᐸᑦᓯᒪᔪᑦ ᐃᖅᑲᓇᐃᔭᖅᑏᑦ 

ᐊᐃᒥ ᐃᐅᓪᒎᕐᔅᒪ, ᑎᒥᐅᔪᒥ ᐊᐅᓚᑦᓯᔨᒻᒪᕆᐅᑲᐃᓐᓇᖅᑐᖅ 

ᓯᐅᕆ ᕉ, ᑮᓇᐅᔭᓕᕆᔨ 

ᐋᓐᑐᕆᐊ ᓯᐱᑦᔪᕐ, ᑐᓴᐅᒪᑎᑦᓯᓕᕆᓂᕐᒥᑦ ᐊᐅᓚᑦᓯᔨ 

ᔭᓇᕗᕐ ᔮᕐᕕᔅ, ᓄᓇᓕᐸᐅᔭᒃᑯᑦ ᐸᕐᓇᐅᑎᓕᕆᔨᖓᑦ 

ᑖᒥ ᐆᕐᓐᔅ-ᑐᐊᕌᓐ, ᐊᖏᔪᖅᑲᑎᓂᑦ ᐃᑲᔪᖅᑎ 

ᔨᓂ ᐄᓯᒪᐃᓕ, ᑐᓵᔨ 

ᐃᐊᑦ ᒎᓪᐴᕐᒡ, ᒪᒃᓕᐊᓚᓐ ᕌᔅ - ᐅᖄᓚᐅᑎᒃᑯᑦ 

 

ᑐᑦᓯᐊᕐᓂᖅ 

 

ᑲᑎᒪᔨ ᐸᐸᑦᓯ ᒪᑐᐃᕐᓯᓚᐅᖅᑐᖅ ᑲᑎᒪᓂᕐᒥᑦ ᑐᑦᓯᐊᖅᑐᓂ 12:17-ᑎᓪᓗᒍ ᐅᓪᓗᒃᑯᑦ. 

 

ᑲᔪᓯᑎᑕᐅᓂᖏᑦ ᑲᑎᒪᔾᔪᑎᑦᓴᑦ 

 

ᐱᖁᔨᕗᖔᓕᐅᕈᑎ #18-339 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᓴᐳᕐᑦ 

ᐊᐃᑉᐲᔪᖅ:  ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ 

 

ᑲᑎᒪᔾᔪᑎᑦᓴᑦ ᑲᔪᓯᑎᑕᐅᖁᓪᓗᒋᑦ ᑎᑎᕋᕐᓯᒪᓂᖏᑦ ᒪᓕᓪᓗᒋᑦ. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

 

1. ᐃᒻᒥᒧᑦ ᑲᑎᒪᔾᔪᑎᑦᓴᓄᑦ ᐊᑦᑐᐊᓂᖃᕐᓂᕐᒥᑦ ᓇᓗᓇᐃᕐᓯᓂᖅ 

  

ᐱᑕᖃᖕᖏᑦᑐᖅ 

2. ᑕᒪᐅᓇᑐᐃᓐᓇᖅ ᐱᔭᑦᓴᑦ 

 

 ᒪᓕᒐᕋᓛᑦ 

  

ᐃ) ᓯᕗᓪᓕᖅᐹᒥ ᐅᖃᓕᒫᕐᓂᖅ ᒪᓕᒐᕋᓛᒥᑦ (ᓂᑦ) 

 

i) ᑭᒃᑯᑐᐃᓐᓇᐃᑦ ᐋᖓᔮᕐᓇᖅᑐᒥᑦ ᐱᕈᖅᑐᒥᓂᕐᓂᒃ ᐱᕙᓐᓂᐊᕐᓂᖏᑦ,  

   ᓯᒡᒐᓕᐊᖅᑐᕐᓂᖅ ᐊᒻᒪ ᐳᔪᓂᒃ ᑎᒻᒥᑳᓲᓄᑦ ᒪᓕᒐᕋᓛᖅ 
 

ᐊᐃᒥ ᐃᐅᓪᒎᕐᔅᒪ, ᑎᒥᐅᔪᒥ ᐊᐅᓚᑦᓯᔨᒻᒪᕆᐅᑲᐃᓐᓇᖅᑐᖅ, ᐅᖃᐅᔾᔪᐃᓚᐅᖅᑐᖅ 

ᒪᓕᒐᕋᓛᖑᔪᖅ ᐅᓪᓗᒥ ᓴᖅᑭᑕᐅᔪᖅ ᐱᔾᔪᑎᖃᕐᒪᑦ ᑭᒃᑯᑐᐃᓐᓇᐃᑦ ᐋᖓᔮᕐᓇᖅᑐᒥᑦ 

ᐱᕈᖅᑐᒥᓂᕐᓂᒃ ᐱᕙᓐᓂᐊᕐᓂᖏᑦ, ᓯᒡᒐᓕᐊᖅᑐᕐᓂᖅ ᐊᒻᒪ ᐳᔪᓂᒃ ᑎᒻᒥᑳᓲᓄᑦ ᒪᓕᒐᕋᓛᖅ.  ᒥᔅ 

ᐃᐅᓪᒎᕐᔅᒪ ᐅᑯᓂᖓ ᐅᖃᐅᓯᖃᓚᐅᖅᑐᖅ ᑐᑭᓯᒋᐊᕈᑎᐅᔪᓂᑦ: 
 

 ᑲᓇᑕᐅᑉ ᒐᕙᒪᒃᑯᖏᑕ ᒪᓕᒐᑦᓴᖓᑦ ᐱᐅᓪ C45 ᒪᓕᒐᑎᒍᑦ 

ᐱᕋᔭᐅᑕᐅᔪᓐᓃᕈᑎᑦᓴᖅ ᐋᖓᔮᕐᓇᖅᑐᓂᑦ ᐱᕈᖅᑐᒥᓂᕐᓂᒃ ᐊᑐᓕᓛᖅᑐᖅ ᐋᑦᑑᐸ 

17, 2018. 

 ᓄᓇᕗᑦ ᒐᕙᒪᒃᑯᖏᑕ ᒪᓕᒐᑦᓴᖓᑦ ᐱᐅᓪ 7 ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓄᑦ 

ᐱᖁᔭᕐᔪᐊᖅ ᐊᒻᒪ ᒪᓕᒐᖏᑦ ᐋᖅᑮᓯᒪᔪᑦ ᒥᑭᓛᖏᓐᓂᑦ ᐱᓕᕆᔾᔪᑎᑦᓴᓂᑦ ᐊᒻᒪ 

ᒪᓕᒐᑦᓴᓂᑦ ᐋᖓᔮᕐᓇᖅᑐᓂᑦ ᐱᕈᖅᑐᒥᓂᕐᓂᖅᑐᓂᕐᒨᖓᔪᓂᑦ. 

 ᐱᖁᔭᕐᔪᐊᖅ, ᐊᑕᐅᑦᓯᒃᑯᑦ ᓄᓇᓕᐸᐅᔭᐃᑦ, ᑕᐅᓐᖑᔪᑦ ᐊᒻᒪ ᕕᓕᔾᔨᓄᑦ 

ᐱᖁᔭᕐᔪᐊᕐᒥ ᑎᑎᕋᕐᓯᒪᔪᑦ ᐱᔪᓐᓇᑎᑦᓯᕗᑦ ᓄᓇᓕᓐᓂᑦ ᐊᐅᓚᑦᓯᔨᓂᑦ ᖃᓄᖅ 

ᑐᑭᓕᐅᖅᑕᐅᖁᔨᓯᒪᓂᐊᕐᒪᖔᑕ ᖃᓄᖅ ᐋᖓᔮᕐᓇᖅᑐᓂᑦ ᐱᕈᖅᑐᒥᓂᕐᓂᖅᑐᓂᖅ 

ᐱᓕᕆᔾᔪᑎᐅᓯᒪᓂᐊᕐᒪᖔᑕ ᓄᓇᓕᓐᓂ ᐊᑐᓂ ᓄᓇᓕᓐᓂᑦ ᐊᐅᓚᑦᓯᔨᐅᔪᓂᑦ 

ᐃᓚᓯᒍᓐᓇᖅᑎᑕᐅᓗᑎᒃ ᐱᑐᐃᓐᓇᐅᖏᔾᔪᑎᑦᓴᓂᑦ ᐃᓚᒋᔭᐅᖁᒐᔭᖅᑕᒥᓂᒃ 

ᐱᓕᕆᔾᔪᑎᑦᓴᓄᑦ. 

 ᑲᑎᒪᔩᑦ ᑎᓕᓯᓚᐅᖅᑐᑦ ᐃᖅᑲᓇᐃᔭᖅᑎᓂᑦ ᑎᑎᕋᖁᔭᐅᓗᑎᒃ ᒪᓕᒐᕋᓛᑦᓴᒥᑦ 

ᑐᕌᖓᓗᒍ ᑭᒃᑯᑐᐃᓐᓇᐃᑦ ᐱᕙᓐᓂᐊᕐᓂᖏᓐᓄᑦ ᐋᖓᔮᕐᓇᖅᑐᓂᑦ ᐱᕈᖅᑐᒥᓂᕐᓂᒃ 

ᐊᒻᒪ ᕿᒥᕐᕈᐊᖅᑕᐅᖁᔭᐅᓗᑎᒃ ᑎᑎᕋᕐᓯᒪᔪᑦ ᓱᐴᖅᑐᓂᕐᒨᖓᔫᑉ ᒪᓕᒐᕋᓛᑉ. 

 ᓄᓇᕗᒻᒥ ᒪᓕᒐᐃᑦ: 

o ᑭᓇᑐᐃᓐᓇᖅ ᐊᕐᕌᒍᓕᒃ 18-ᓂᑦ ᓄᑲᖅᑏᓘᓐᓃᑦ ᐱᔭᕆᐊᖃᖕᖏᑦᑐᖅ ᐊᒻᒪ 

ᐱᓯᒪᑦᓯᒋᐊᖃᖕᖏᑦᑐᖅ ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓂᒃ. 

o ᑭᓇᑐᐃᓐᓇᕐᒥᑦ ᐱᑎᑦᓯᒋᐊᖃᖏᑎᑦᓯᔪᑦ ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓂᒃ 

ᐅᕝᕙᓘᓐᓃᑦ ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓄᑦ ᐱᔾᔪᑎᓕᓐᓂᑦ ᐊᕐᕌᒍᑭᑦᑐᓄᑦ. 

o ᑲᓇᑕᒨᖓᔪᖅ ᐱᖁᔭᕐᔪᐊᑎᒍᑦ ᐱᔪᓐᓇᑎᑦᓯᔪᑦ ᒪᓕᒐᑎᒍᑦ ᓈᒻᒪᒋᔭᐅᔪᓂᑦ 

ᐊᕐᕌᒍᖏᑎᒍᑦ ᐱᓯᒪᑦᓯᔪᓐᓇᖅᑎᑕᐅᓗᑎᒃ 30 ᒍᓛᒻᓯᓂᑦ. 

o ᓄᓇᕗᑦ ᒐᕙᒪᒃᑯᖏᑦ ᓇᓗᓇᐃᔭᐃᓯᒪᔪᑦ ᐊᖏᓂᓕᓐᓂᑦ 150 ᒍᕌᒻᓯᓂᑦ 

ᐸᓂᖅᑐᓂᑦ ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓂᒃ ᐱᓯᒪᑦᓯᔪᓐᓇᖅᑐᑦ (ᑕᒪᓐᓇ 

ᑐᑭᖃᖅᑐᖅ ᐊᖏᕐᕋᓂ ᑭᓯᐊᓂ ᑕᐃᒪᓐᓇᓂᒃ ᐱᓯᒪᑦᓯᔪᓐᓇᕐᓂᖏᓐᓂᑦ). 

o ᑭᓇᑐᐃᓐᓇᖅ ᓂᐅᕕᐊᑦᓴᖃᕆᐊᖃᖕᖏᑦᑐᖅ ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓂᒃ 

ᐃᖃᓗᓐᓂ. 

o ᓄᓇᕗᑦ ᒐᕙᒪᒃᑯᖏᑕ ᐃᒥᐊᓗᓕᕆᓂᕐᒥᑦ ᐊᒻᒪ ᐋᖓᔮᕐᓇᖅᑐᑦ 

ᐱᕈᖅᑐᒥᓂᓕᕆᓂᕐᒥᑦ ᑲᒥᓴᒃᑯᑦ ᑐᑭᓯᐅᒪᑎᑦᓯᓂᐊᖅᑐᑦ ᖃᓄᖅ 

ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓂᒃ ᓂᐅᕕᕈᓐᓇᐸᓐᓂᐊᕐᒪᖔᑕ ᓚᐃᓴᓕᓐᓂᑦ 

ᓂᐅᕕᐊᑦᓴᓕᓐᓂᑦ ᖃᕋᑕᐅᔭᒃᑯᑦ ᑎᑭᓴᐃᕕᐅᔪᓐᓇᖅᑐᓂᑦ. 

o ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓂᒃ ᐱᔪᓐᓇᖅᑎᑕᐅᖏᑦᑐᑦ ᐃᓗᐊᓂ 9 ᒦᑕᐃᑦ 

ᐅᖓᓯᓐᓂᓕᓐᓂᑦ ᐹᖏᓐᓂᒃ ᐅᕝᕙᓘᓐᓃᑦ ᐊᓂᕕᖏᓐᓂᑦ ᒪᑯᐊ: 

 ᐋᓐᓂᐊᕕᓐᓂᒃ ᐅᕝᕙᓘᓐᓃᑦ ᐋᓐᓂᔪᓕᕆᕝᕕᓐᓂᑦ, ᐱᖃᓯᐅᑎᓗᒋᑦ 

ᖃᓂᒋᔭᖏᑦ. 

 ᐃᓕᓐᓂᐊᕐᕖᑦ, ᐱᖃᓯᐅᑎᓗᒋᑦ ᖃᓂᒋᔭᖏᑦ. 

 ᓱᕈᓯᓛᓂᑦ ᐸᐃᕆᕖᑦ ᐅᕝᕙᓘᓐᓃᑦ ᐱᔨᑦᓯᕋᕐᕖᑦ, ᐱᖃᓯᐅᑎᓗᒋᑦ 

ᖃᓂᒋᔭᖏᑦ. 

 ᓯᓚᒥ ᐱᖕᖑᐊᕐᕖᑦ ᓱᕈᓯᕐᓄᑦ. 

 ᐊᓇᐅᕖᑦ ᐅᕝᕙᓘᓐᓃᑦ ᐱᖕᖑᐊᕐᕕᕈᓘᔭᐃᑦ ᓯᓚᒥ. 

 ᐊᓐᓂᑭᑦᑐᕐᕖᑦ. 

 ᓄᓇᓕᕐᓂᒥᐅᑕᓄᑦ ᐅᐸᕝᕖᑦ. 

 ᐱᖕᖑᐊᕐᕖᑦ. 

 ᑭᒃᑯᑐᐃᓐᓇᕐᓄᑦ ᐅᐸᑦᑕᐅᕙᑦᑐᑦ ᓱᓇᑐᐃᓐᓇᕐᓂᑦ ᐱᔨᑦᓯᕋᕈᑎᓂᓪᓗ 

ᓂᐅᕕᐊᑦᓴᖃᖅᐸᑦᑐᓂᑦ ᐅᕝᕙᓘᓐᓃᑦ ᐊᑐᐃᓐᓇᖃᖅᐸᑦᑐᓂᑦ 

ᑭᒃᑯᑐᐃᓐᓇᕐᓄᑦ (ᐱᖃᓯᐅᑎᖕᖏᑦᑐᑦ ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓂᒃ 

ᓱᐴᖅᑐᕐᕖᑦ). 

 ᐊᑐᕆᐊᒃᑯᑦ ᐃᖏᕐᕋᔭᑦᑐᓂ, ᓂᔾᔭᐅᓯᔭᕐᕕᓐᓂ ᐅᕝᕙᓘᓐᓃᑦ 

ᐊᓯᖏᓐᓂ ᑭᒃᑯᑐᐃᓐᓇᕐᓄᑦ ᖃᓄᐃᓕᐅᕐᕕᐅᔪᓂ. 

 ᓇᒥᑐᐃᓐᓇᖅ ᑭᒃᑯᑐᐃᓐᓇᕐᓄᑦ ᐅᐸᑦᑕᐅᕙᑦᑐᓂ ᐅᖃᐅᓯᐅᓯᒪᔪᓂ 

ᐅᕝᕙᓘᓐᓃᑦ ᐊᓯᐊᒍᑦ ᓇᓗᓇᐃᖅᑕᐅᓯᒪᔪᓂ ᒪᓕᒐᕐᓂ. 

o ᐱᖁᔭᕐᔪᐊᑎᒍᑦ, ᑭᓇᑐᐃᓐᓇᖅ ᓱᐴᖅᑐᕆᐊᖃᖕᖏᑦᑐᖅ ᓱᓇᑐᐃᓐᓇᕐᒥᑦ 

ᓱᕐᕋᓇᖅᑐᒥᑦ ᖃᓄᑐᐃᓐᓇᖅ ᓇᒥᑐᐃᓐᓇᕐᓘᓐᓃᑦ ᒪᑯᐊ ᐱᖃᓯᐅᑎᓗᒋᑦ: 

 ᓇᔪᒐᖏᓐᓂ ᑭᓇᑐᐃᓐᓇᐅᑉ ᐃᓱᒪᒋᔭᐅᒍᓂ ᐳᔪᖓ 

ᑎᑉᐸᐃᓂᐅᓴᑉᐸᑦ ᐅᕝᕙᓘᓐᓃᑦ ᐳᔫᖅᑎᑦᓯᓂᐅᓴᑉᐸᑦ, 

ᐃᖅᑲᓇᐃᔭᕐᕕᐅᑉ ᐃᓗᐊᓂᑦ ᐅᕝᕙᓘᓐᓃᑦ ᐃᓄᒋᐊᕝᕕᐅᔪᑦ ᐃᓗᐊᓂ. 

 ᓇᔪᒐᐅᑉ ᐃᓄᒋᐊᕝᕕᖓᓂ. 

 ᓇᔪᒐᖏᓐᓂ ᑭᓇᑐᐃᓐᓇᐅᑉ ᐊᖏᕐᓯᒪᖕᖏᑦᑑᑉ ᓇᔪᒐᖏᑕ ᐃᓗᐊᓂ 

ᓱᐴᖅᑐᕐᕕᐅᔪᒪᔫᑉ. 

o ᑭᓇᑐᐃᓐᓇᖅ ᓄᓇᒃᑰᔫᑦ ᐃᓗᖏᓐᓂ ᑭᒃᑯᑐᐃᓐᓇᕐᓄᑦ ᐅᐸᕝᕕᐅᕙᑦᑐᒥ 

ᓄᖅᑲᖓᓗᓂ ᐅᕝᕙᓘᓐᓃᑦ ᑕᑯᑦᓴᐅᓗᓂ ᓱᐴᖅᑐᕆᐊᖃᖕᖏᑦᑐᑦ. 

o ᒫᓐᓇᐅᔪᖅ, ᓄᓇᕗᒻᒥ ᒐᕙᒪᒃᑯᑦ ᐱᕈᕐᓯᐊᖃᕈᒪᔪᓂᑦ ᖃᓄᐃᓕᓯᒪᖕᖏᑦᑐᑦ 

ᐊᖏᕐᕋᒥᓂ, ᑭᓯᐊᓂ ᐱᖁᔭᕐᔪᐊᑎᒍᑦ ᒪᓕᒐᓕᐅᕈᓐᓇᖅᑎᑕᐅᔪᑦ ᐱᕈᕐᓯᐊᑦ 

ᐱᓪᓗᒋᑦ.  ᐊᐱᕆᓯᒪᔪᖃᖅᑐᖅ ᓄᓇᕗᒻᒥ ᒐᕙᒪᒃᑯᑦ ᐱᑐᐃᓐᓇᐅᖏᔾᔪᑎᓂᑦ 

ᒪᓕᒐᓕᐅᕈᓐᓇᕋᓗᐊᕐᒪᖔᑕ ᐱᔾᔪᑎᒋᓪᓗᒋᑦ ᐊᖏᕐᕋᓂ ᐱᕈᕐᓯᐊᖃᕈᒪᔪᓂᑦ. 

 ᓯᓚᒥ ᓱᐴᖅᑐᕈᓐᓇᓯᐊᖅᑐᑦ, ᐅᖓᓯᓐᓂᖃᓚᐅᑐᐊᕈᑎᒃ 9 ᒦᑕᓂᑦ ᐳᔪᖏᑦ 

ᐱᕈᖅᑐᒥᓃᑦ ᑎᒻᒥᑳᔫᓪᓘᓐᓃᑦ ᐃᓗᐊᓅᕈᓐᓇᕐᓂᐊᖏᑐᐊᖅᐸᑕ ᐃᖅᑲᓇᐃᔭᕐᕕᐅᑉ 

ᐅᕝᕙᓘᓐᓃᑦ ᓇᔪᒐᐅᑉ. 

 ᓯᑎᒃᑯᑦ ᓇᒻᒥᓂᖅ ᐊᑐᓕᖅᑎᑦᓯᓛᖅᑐᑦ ᒪᓕᒐᕋᓛᖁᑎᒥᓂᒃ. 

 ᖃᐅᔨᓴᖅᑎᒥᑦ ᓄᓇᕗᒻᒥ ᒐᕙᒪᒃᑯᓐᓃᖔᖅᑐᒥᑦ ᐃᑲᔪᖅᑕᐅᔪᒪᑐᐃᓐᓇᖅᑐᖃᕆᐊᓕᒃ 

ᓄᓇᓕᓐᓂ ᒪᓕᒐᕋᓛᓕᕆᔨᒥᑦ ᐊᑐᖅᑕᐅᑎᑦᓯᓇᓱᐊᕐᓂᒃᑯᑦ ᐱᖁᔭᕐᔪᐊᒥᑦ 

ᐅᕝᕙᓘᓐᓃᑦ ᒪᓕᒐᕐᓂᑦ, ᖃᓄᖅ ᐋᖅᑭᑦᑕᐅᓯᒪᓂᖏᓐᓂᑦ ᓚᐃᓴᐃᑦ, ᐅᕝᕙᓘᓐᓃᑦ 

ᑎᑎᕋᕐᓯᒪᓂᖏᓐᓂᑦ ᐊᖏᕈᑎᐅᑉ ᐊᒻᒪ ᒪᓕᒋᐊᓕᖏᓐᓂᑦ ᓇᓗᓇᐃᕐᓯᖁᔨᓗᑎᒃ 

ᐱᔾᔪᑎᐅᔫᑉ. 

 ᒪᓕᒐᕋᓛᓕᕆᔨᒥᑦ ᑲᖐᓱᑦᑐᖃᓕᖅᐸᑦ ᓄᓇᒃᑰᔫᖅᑐᒥᑦ ᐊᐅᓚᐅᑎᓕᒻᒥᑦ 

ᐋᖓᔮᕆᐊᖓ ᑕᐃᓐᓇ ᒪᓕᒐᕋᓛᓕᕆᔨᐅᔪᖅ ᐅᖄᓚᒋᐊᖃᕋᔭᖅᑐᖅ ᑲᓇᑕᐅᑉ 

ᐸᓖᓯᒃᑯᖏᓐᓄᑦ ᐅᐸᖁᓗᓂᒋᑦ. 

 ᓯᑎᒃᑯᑦ ᒪᓕᒐᕋᓛᖏᑕ ᐱᔾᔪᑎᒋᔭᖏᑦ ᐅᑯᐊ: 

o ᒪᓕᒐᓕᐅᕈᑎᐅᓗᑎᒃ ᐃᓄᒋᐊᕝᕕᓐᓂ ᓱᐴᖅᑐᕐᓂᖅ ᐋᖓᔮᕐᓇᖅᑐᑦ 

ᐱᕈᖅᑐᒥᓂᕐᓂᒃ, ᓱᐴᖅᑐᕐᓂᖅ ᐊᒻᒪ ᑎᒻᒥᑳᔫᓕᓐᓄᑦ ᐳᔪᖅᑐᕐᓂᖅ 

ᐃᖃᓗᓐᓂ. 

o ᖃᐅᔨᒪᔭᐅᑦᓯᐊᖁᓪᓗᒋᑦ ᐋᓐᓂᐊᓇᖅᑐᓕᕆᓂᒃᑯᑦ ᐅᓗᕆᐊᓇᕐᓂᖏᓐᓂᑦ 

ᓱᐴᖅᑐᕐᓂᐅᑉ, ᐊᕙᑎᒥ ᑕᑉᐹᑭᒧᑦ ᐳᔪᕐᒥᑦ ᐊᒻᒪ ᐊᑦᑐᐊᔪᓂᑦ 

ᐅᓗᕆᐊᓇᕐᓂᖏᓐᓂᑦ ᐳᔫᖅᑐᓃᑉᐸᑦᑐᓄᑦ ᓱᐴᖅᑐᖏᑦᑐᓄᑦ. 

o ᐳᔪᖏᑦ ᐅᕝᕙᓘᓐᓃᑦ ᑎᒻᒥᑳᔫᑦ ᐳᔪᖏᑦ ᐱᔪᑦ ᓱᐴᖅᑐᖅᑐᓂᑦ ᐅᕝᕙᓘᓐᓃᑦ 

ᑎᒻᒥᑳᔫᓂᑦ ᑕᑉᐹᑭᒥᑦ, ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓂᒃ ᐊᒻᒪ ᐊᓯᖏᓐᓂᑦ 

ᐋᖓᔮᕐᓇᖅᑐᓂᑦ ᑭᒃᑯᑐᐃᓐᓇᕐᓄᑦ ᐅᐸᑦᑕᐅᕙᑦᑐᓂ ᐸᕝᕕᓇᕈᓐᓇᒥᒻᒪᑕ 

ᑭᒃᑯᑐᐃᓐᓇᕐᓄᑦ ᐅᐸᑦᓯᒪᔪᓄᑦᑕᐅᖅ ᐃᓄᒋᐊᓄᑦ ᐅᐸᑦᑕᐅᕙᑦᑐᓄᑦ. 

 ᒪᓕᒐᕋᓛᒃᑯᑦ ᑲᑎᕐᓱᐃᓯᒪᔪᑦ ᐱᑐᐃᓐᓇᐅᖏᔾᔪᑎᖏᓐᓂᑦ ᐊᑐᖅᑕᐅᓂᖏᓐᓄᑦ 

ᐋᖓᔮᕐᓇᖅᑐᑦ ᐱᕈᖅᑐᒥᓃᑦ ᐊᒻᒪ ᑭᖑᕝᕕᐅᑎᐅᓗᓂ ᓯᑎᒃᑯᑦ ᒪᓕᒐᕋᓛᖁᑎᖓᓂᑦ 

ᑐᕌᖓᔪᒥᑦ ᓱᐴᖅᑐᓂᕐᒧᑦ ᒪᓕᒐᕋᓛᒥᑦ 570. 

 ᓱᐴᖅᑐᓂᕐᒧᑦ ᒪᓕᒐᕋᓛᖅ 570 ᐊᑐᕈᓐᓃᖅᑎᑕᐅᓛᖅᑐᖅ. 

 ᒪᓕᒐᕋᓛᑎᒍᑦ ᐅᖓᓯᓪᓕᒋᐊᖅᑐᑦ 9 ᒦᑕᓂᑦ 15 ᒦᑕᓄᑦ ᐃᓯᕐᕕᓐᓂᑦ 

ᐊᓂᕕᓐᓂᓘᓐᓃᑦ ᐃᓕᓐᓂᐊᕐᕕᓐᓂᑦ, ᐱᖃᓯᐅᔾᔭᐅᓗᑎᒃ ᖃᓂᒋᔭᖏᑦ. 

 ᒪᓕᒐᕋᓛᑎᒍᑦ ᐱᖃᓯᐅᔾᔭᐅᓯᒪᓂᐊᖅᑐᑦ ᑎᑎᕋᕐᓯᒪᔪᑦ ᐊᑐᖅᑕᐅᒋᐊᖃᖏᓐᓂᖏᓐᓂᑦ 

ᐋᖓᔮᕐᓇᖅᑐᑦ ᐱᕈᖅᑐᒥᓃᑦ ᐊᒻᒪ ᓱᐴᖅᑐᓂᕐᒨᖓᔪᓂᑦ ᑭᒃᑯᑐᐃᓐᓇᕐᓄᑦ 

ᑲᑎᒪᕕᐅᕙᑦᑐᓂ. 

 

ᒥᔅ ᐃᐅᓪᒎᕐᔅᒪ ᐅᖃᐅᔾᔨᓚᐅᖅᑐᖅ ᐃᐊᑦ ᒎᓪᐴᕐᒡ ᒪᓕᒐᑎᒍᑦ ᓴᐳᓐᓂᐊᖅᑎ ᒪᒃᓕᐊᓚᓐ 

ᕌᔅᑯᓐᓂ ᐃᓚᒋᔭᐅᒻᒪᑦ ᑲᑎᒪᓂᕐᒧᑦ ᐅᖄᓚᐅᑎᒃᑯᑦ ᐊᒻᒪ ᐃᑲᔪᕐᓂᖓᓂᑦ ᒪᓕᒐᕋᓛᑦᓴᐅᑉ 

ᑎᑎᕋᕐᓯᒪᓂᖏᒍᑦ. 

ᐱᖁᔨᕗᖔᓕᐅᕈᑎ #18-340 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᓴᐳᕐᑦ 

ᐊᐃᑉᐲᔪᖅ:  ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ     

 

ᓯᕗᓪᓕᖅᐹᒥ ᐅᖃᓕᒫᕐᓂᖅ ᑭᒃᑯᑐᐃᓐᓇᐃᑦ ᐋᖓᔮᕐᓇᖅᑐᒥᑦ ᐱᕈᖅᑐᒥᓂᕐᓂᒃ 

ᐱᕙᓐᓂᐊᕐᓂᖏᑦ, ᓱᐴᖅᑐᓂᕐᒥᑦ ᐊᒻᒪ ᐳᔪᓂᒃ ᑎᒻᒥᑳᓲᓄᑦ ᒪᓕᒐᕋᓛᖅ. 

 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

 

ᐱ) ᑐᓪᓕᐊᓂ ᐅᖃᓕᒫᖅᑕᐅᔪᑦᖅ (ᓴᑦ) ᒪᓕᒐᕋᓛᖅ (ᓛᑦ) 

 

i) ᑭᒃᑯᑐᐃᓐᓇᐃᑦ ᐋᖓᔮᕐᓇᖅᑐᒥᑦ ᐱᕈᖅᑐᒥᓂᕐᓂᒃ ᐱᕙᓐᓂᐊᕐᓂᖏᑦ,  

   ᓯᒡᒐᓕᐊᖅᑐᕐᓂᖅ ᐊᒻᒪ ᐳᔪᓂᒃ ᑎᒻᒥᑳᓲᓄᑦ ᒪᓕᒐᕋᓛᖅ 863 
 

ᒪᐃᔭ ᕆᐊᑦᕘᕐᓐ ᐅᖃᐅᔾᔪᐃᓚᐅᖅᑐᖅ ᑭᓇᑐᐃᓐᓇᖅ ᐅᖃᐅᑎᑦᓴᖃᕈᓂ ᐅᖃᖁᓪᓗᒍ, 

ᐊᐱᖅᑯᑎᖃᖅᑐᖃᖅᐸᓘᓐᓃᒃ ᐅᕝᕙᓘᓐᓃᑦ ᑎᑎᕋᕐᓯᒪᔪᓂᑦ ᐊᓯᔾᔩᖁᔨᒻᒪᖔᑕ. 

 

ᑲᑎᒪᔨ ᐸᐸᑦᓯ ᐅᖃᓚᐅᖅᑐᖅ ᒪᓕᒐᕋᓛᖑᔪᖅ ᐊᑑᑎᖃᑦᓯᐊᖑᓱᓐᓂᖓᓄᑦ ᐱᔾᔪᑎᒋᓪᓗᒋᑦ 

ᓄᓇᓕᕐᓂᒥᐅᑕᐅᔪᑦ ᑐᑭᓯᔪᒪᕙᒻᒪᑕ ᒪᓕᒐᕋᓛᒥᑦ.  ᑎᑎᕋᕐᓯᒪᔪᓂᑦ ᖃᓄᑐᐃᓐᓇᖅ 

ᑐᑭᓯᒋᐊᕈᑎᑦᓴᓂᑦ ᐱᑕᖃᕆᐊᖃᕐᓂᐊᖅᑐᖅ ᓄᓇᓕᕐᓂᒥᐅᑕᐃᑦ ᑐᑭᓯᓯᒪᖁᓂᐊᖅᐸᑕ 

ᒪᓕᒐᕋᓛᒥᑦ.  ᐃᓱᒪᓕᐅᕆᓚᐅᖅᑐᖅ ᐃᒻᒪᖄ ᐊᒥᐊᑦ ᐊᑐᖅᑕᐅᔪᓐᓇᕋᔭᕐᒪᖔᑕ 

ᓇᓗᓇᐃᔭᐃᑎᐅᓗᑎᒃ ᑐᓴᕋᑦᓴᐃᑦ ᐃᓗᖏᓐᓂ. 

 

ᐱᖁᔨᕗᖔᓕᐅᕈᑎ #18-341 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᓴᐳᕐᑦ 

ᐊᐃᑉᐲᔪᖅ:  ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ     

 

ᑐᓪᓕᐊᓂ ᐅᖃᓕᒫᕐᓂᖅ ᑭᒃᑯᑐᐃᓐᓇᐃᑦ ᐋᖓᔮᕐᓇᖅᑐᒥᑦ ᐱᕈᖅᑐᒥᓂᕐᓂᒃ 

ᐱᕙᓐᓂᐊᕐᓂᖏᑦ, ᓱᐴᖅᑐᓂᕐᒥᑦ ᐊᒻᒪ ᐳᔪᓂᒃ ᑎᒻᒥᑳᓲᓄᑦ ᒪᓕᒐᕋᓛᕐᒥᒃ 863. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

  

3. ᓄᖅᑲᕐᓂᖅ 

 

ᐱᖁᔨᕗᖔᓕᐅᕈᑎ #18-342 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᓴᐳᕐᑦ 

ᐊᐃᑉᐲᔪᖅ:  ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ   

ᑲᑎᒪᔩᑦ ᓄᖅᑲᖅᑐᑦ ᑲᑎᒪᓂᕐᒥᓂᒃ 12:26-ᑎᓪᓗᒍ ᐅᓪᓗᒃᑯᑦ. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

 

 

 

 

 

 

 

            

     ᒫᑕᓕᓐ ᕆᐊᑦᕘᕐᓐ 

ᓈᒻᒪᒋᔭᐅᓗᑎᒃ ᑲᔪᓯᑎᑕᐅᔪᑦ ᓯᑎᒃᑯᑦ ᑲᑎᒪᔨᖏᓐᓄᑦ ᐅᓪᓗᒥ 23 ᑕᖅᑭᒥ ᐋᑦᑑᐸ, 2018. 

 

 

 

 


